
Lan horri balioa eman gura diogu, eta, horregaitik, hementxe duzue gehigarri berezi hau. 
Bertan, ezkontza eguna prestatzeko orduan lagun izan daitezkeen ideiak, joerak eta gomendioak 
aurkituko dituzue. Durangaldeko profesionalek eskaintzen dituzten zerbitzuei eta 
aholkularitzari eskerrak, zuen ametsak errealitate bihurtzeko gakoak aurkituko dituzue. Izan 
ere, ilusioz beteriko ospakizuna izan arren, antolaketa lana eskatzen duen eguna da. Arropa 
egokia hautatzea, ilea eta makillajea zaintzea, gonbidatuei gustatuko zaien menua aukeratzea 
edo eztei-bidaia leku berezi batera antolatzea... Ez da beti erraza pieza guztiak ondo lotzea.
 
Horregaitik, geroago eta bikote gehiagok jotzen dute sektoreko profesionalengana. Ezkontzetan 
esperientzia dutenek aholkuak, ideiak eta lasaitasuna emango dizkizuete

Durangaldean profesionalen sare sendoa dugu zure ezkontza egunari distira 
berezia emateko: jantzien eta ile-apainketen dotoretasuna, bitxien xarma, 
jatetxeetako sukaldaritza goxoa eta baita bidaien eskaintza paregabea ere

Ezkontzaren prestaketa:  
mimo handiz egindako lana

Eztei bidaiak 13
Orrazkera 14
Gonbidatuak 17
Arropa 18
Bitxiak 20
Estetika 21
Jatetxeak 22
Argazkigintza 23

Japoniara bidaia liluragarria, egiteko porposamena 
egiten dizugu, herrialde honetako altxorrak ezagutzera. 
Osaka eta bere gaueko bizitza, Kioto tradizionala eta 
Tokiomoderna, dira Japonia ezagutzeko bisitatu 
beharreko leku ezinbestekoak. 

Ezagutu tradizioa eta 
modernitatea elkartzen  
dituen herrialdearen magia

Gozatu zure eztei-bidaia Maldivetan. 1.200 uharte 
inguru eta 26 atoloi izanik, paradisiakoa da eguzkia, 
hondartza eta ur kirolak maite dituztenentzat; baita 
erlaxazio eta atseden leku ere.

Maldiven edertasuna:  
hondartza ahaztezinak eta  
ur kirolen zaleentzako paradisua

Kenya, safarien abentura  
eta bertako kostaldearen 
edertasuna deskubritzea
Kenya oso helmuga aukeratua izaten da 
ezkonbidaiarako, moda-modakoa. Safariek Afrikako 
sabanaren edertasuna ezaguzteko aukera eskaintzen 
dute. Gainera, bidaia berean hondartzaz ere gozatzeko 
aukera dago.

Eztei-bidaia, 
ezkontzako parterik 
abenturazaleena

JAPONIA 
HAWAII

RIVIERA MAYA
BALI

KENYA
NORVEGIA
AMALFIKO 

KOSTALDEA
ZEELANDA BERRIA

RIVIERA MAYA???????
???????????????????

?????????????
GREZIA 
EGIPTO 

COSTA RICA

EZTEI-BIDAIAN  
JOATEKO HELMUGA 

PROPOSAMENAK

Estiloz 
betetako 

orrazkerak 

Ezkontzako osagarririk garrantzitsuenetariko 
bat orrazkera izaten da. Egun horretan gustura 

sentiaraziko zaituen estiloa aukeratzea da gakoa.

Orrazkeraren arabera, 
osagarriak aukeratu 
daitezke. Loreak zein 
bitxiak izan daitezke.

Erdi bildu txirikordatua. Motots bildua.

Jone Guenetxea DURANGO
Jennifer Marchalek bere etxean 
eman zituen lehenengo pausoak 
edertasunaren munduan, lagun 
eta senitartekoak orrazten ez-
kontzetarako. Denboragaz, bere 
zaletasuna ogibide bihurtu zuen 
eta formakuntza jaso zuen Bilbon 
eta Madrilen. Ordutik, hamabi 
urte daramatza sektorean lanean, 
eta, esperientziaz gainera, bere 
estilo propioa ere landu du: na-
turala, zaindua eta beti bezeroa-
ren nortasunera egokitua.
Ezkontzei bideratuta, zein zerbitzu 
eskaintzen duzue?
Batetik, esperientzia premium 
osoa daukagu. Hartara, emazte-
gaiagaz batera beste pertsona bi 
sartzen dira. Sarritan ama eta 
ahizpa izaten dira, edo lagunen 
bat, babestuta sentitzeko. Zerbi-
tzu honetan bina proba sartzen 
dira. Bestetik, badugu zerbitzu 
bakarreko esperientzia ere. Izan 
ere, jendeak sarritan ez daki 
orraztu eta makillatu egiten du-
gula. Beraz, zerbitzu biak uztar-
tzen dira eta aukeran dago beste 
pertsona estraren bat sartzea.
Zelan izaten da lehenengo kontak-
tu hori ezkontzera doan pertsona-
gaz?

Aurretiazko hitzordu bat ipintzen 
dugu saloian elkar ezagutu gai-
tezen. Ezkontza bera zelakoa 
izango den azaltzen digute. Ba-
daude oso ezkontza sinpleak, eta 
kasu horietan gauza sinple baten 
bila datoz. Horrela, profil bat 
lantzen dugu eta proba bi egiten 
ditugu. Lehenengoa ezkontza 
baino hilabete batzuk lehenago 
egiten dugu. Lanketa denboragaz 
egitea gustatzen zait, lasai ibil-

tzeko. 3-4 ordukoa izaten da, au-
kera askogaz etortzen direlako. 
Dena erabaki dugunean, hau da, 
ilea eta makillajea, jantziaren 
azken-aurreko proba egiten dugu 
look osoa ikusteko. Proba biak 
bateratzeari garrantzitsua deri-
tzogu, dena ondo uztartuta da-
goela baieztatzeko.
Jendea ideia zehatz bategaz etor-
tzen da, baina Instagrameko ar-
gazkietatik errealitatera aldea dago.
Lehenengo eta behin, argazki 
guztiak zoragarri ikusten dira 
Instagramen, baina bizitza errea-
lean ez daukagu ez azal hori ezta 
ile kopuru hori ere. Baina, egia 
esan, jende asko ideia bategaz 
datorren arren, aholkuak begi 
onez hartzen dituzte. Beti gomen-
datzen diet argazki batzuk erre-
ferentzia modura dituzten arren 
beste aukera batzuk ere probatzea.
Ezkontza ospatzen den lekura joa-
ten zarete zerbitzua eskaintzera?
Gaur egun, ezkongaiek euren 
etxera edo ospakizuna izango 
den lekura joateko eskatzen di-
zute. Zerbitzua bertan eskaintzea 
da kontua. Gainera, argazkilaria 
ere bertan egoten da eta presta-
keta uneen irudiak hartzen di-
tuzte.

Jennifer Marchal.

"Nahiz eta emaztegaiak 
ideiekin etorri, adi entzuten 
dituzte aholkuak"
JENNIFER MARCHAL RODRIGUEZ ESTILISTA
Jennifer Marchalek bere lanetan ipinitako mimoa sumatzen da, eta horixe da, hain 
zuzen ere, ezkontza bakoitza berezi bihurtzen duena; hamabi urteko ibilbidea du 

 Ile batua osagarriekin 

 Estilismoa eta makillajea 

 Motots sinplea 

J.D. DURANGO
Egun berezi batean, xehetasun 
guztiek dute garrantzia. Horre-
gaitik eskaintzen dute aholku 
pertsonalizatua, orrazkera neu-
rrira eta laguntza osoa, emazte-
gaia lasai eta berezi sentitu dadin. 
Zelan lortzen duzue emaztegai ba-
koitzaren orrazkera bere estilo eta 
nortasunagaz bat etortzea?
Gure apaindegian, esperientzia 
pertsonalizatu eta osoa eskaintzen 
dugu, emaztegai bakoitza baka-
rra sentitu dadin. Aholkularitza 
integralean ipintzen dugun arre-
tagaitik nabarmentzen gara: 
emaztegai bakoitzaren estiloa, 
aurpegia, janzkera eta funtsa 
aztertzen ditugu, bere edertasun 
naturala nabarmentzen duen 
itxura bat sortzeko. Egun osoko 
laguntza zerbitzua ere eskaintzen 
dugu, dena azken xehetasune-
raino perfektua izan dadin ziur-
tatuz.
Zer esperientzia eta prestaketa 
duzu?
11 urte baino gehiago daramatzat 
ile apainketaren munduan lanean, 
eta denbora honetan beti egon 
naiz etengabeko prestakuntzaren 
aldeko apustua egiten. Hainbat 
ile apainketa ikastaro egin dut; 
besteak beste, banakako presta-
kuntza pertsonalizatua, eta ho-
rrek nire teknika, sormena eta 
xehetasunei arreta hobetzea 

ahalbidetu dit. Emaztegai bakoi-
tza eta ekitaldi bakoitza ikasten 
eta hobetzen jarraitzeko aukera 
berri bat da.
Ezkontza bakoitza erronka bat da?
Bai. Gure erronkarik handiena 
egun handiaren zirrara eta ner-
bioak edertasun eta lasaitasun 
bihurtzea da. Dena bere horretan 
joan behar da, tokiaren girotik 
hasi eta azken emaitzaraino. 
Emaztegaia zainduta, berezi eta 
seguru sentitzea gura dugu, eta 
horrek enpatia, antolakuntza eta 
egiten dugunarekiko maitasun 
handia eskatzen du.
Zein orrazkera dago modan gaur 
egun?
Gaurko ezkontza-joerek natural-
tasuna eta dotorezia lasaia azpi-
marratzen dituzte. Uhin leunak, 
ehundura baxuko bilduak eta 
orrazkera solteak nagusitzen 
dira, espontaneoak baina oso 

landuak diruditenak. Era berean, 
itzultzen ari dira txirikorda ari-
nak, nortasuna duten osagarriak 
—lore naturalak, perlak edo eskuz 
egindako buruko apaingarriak— 
eta itxura hezeko akabera leun-
duak emaztegai ausartagoentzat. 
Laburbilduz, helburua emaztegai 
bakoitzaren funtsa islatzea da 
estilo fresko, erromantiko eta 
autentiko bategaz.
Emozio berezirik eragin zizun ez-
kontzarik gogoratzen duzu?
Emozio asko gogoratzen ditut, 
baina beti geratzen zait gogoan 
emaztegaia ispiluan begira ikus-
tea, ilea orrazten ari garen unean. 
Bere burua ezagutzen duen, irri-
barre egiten duen eta hunkitzen 
den une hori deskribaezina da. 
Bere bizitzako egunik garrantzi-
tsuenetariko baten parte naizela 
jakitea sentsazio zoragarria da.
Zer eduki partekatzen duzu 'hiru-
neileapaindegia' Instagram kontuan?
Denerik partekatzen dut: egune-
roko ile-zaintza aholkuak, ezkon-
tza-orrazkerak eta ile-eraldake-
tak. Nire benetako lana, inspi-
ratzen nauten joerak eta estilo 
bakoitzaren atzean dagoen pro-
zesua erakusten dudan espazioa 
da. Gustatzen zait jarraitzaileek 
ideiak aurkitzea, ikastea eta 
orrazkera on batek pertsona ba-
koitzaren edertasuna zelan ho-
betu dezakeen deskubritzea.

Hirune Ruizek 11 urte baino gehiagoko esperientzia du ile apainketen munduan.

"Emaztegaia zainduta eta 
berezi sentitzea gura dugu"
HIRUNE RUIZ HIRUNE ILE APAINDEGIA
Ile orrazkera baino askoz ere gehiago eskaintzen dute: emaztegai bakoitzaren ametsa 
egia bihurtzea da helburua, egun handian argi propioz distira egin dezan

Esperientzia pertsonalizatua eta integrala eskaintzen du ile apaindegian.

"Gure erronkarik 
handiena egun 
handiaren  
zirrara edertasun 
bihurtzea da"

30 urte baino gehiago igaro dira 
ezkontzetako argazkiak egiten 
hasi ginenetik, baina, egia esan, 
lehenengo eguneko gogo eta ur-
duritasun berarekin jarraitzen 
dugu denetara joaten. Guretzat 
ez da lana bakarrik: benetako 
maitasun istorioak kontatzea da, 
barre, besarkada, malko eta mo-
mentuko emozio guztiarekin.  
Zornotzako De Pedro Fotografo-n 

gehien gustatzen zaiguna gertatzen 
dena bere horretan harrapatzea 
da, pose arrarorik eta une behar-
turik gabe. Gure estiloa naturala, 
sortzailea eta artistikoa da, be-
netako oroitzapen fresko eta des-
berdina nahi duten bikoteentzat 
pentsatua.

Ezkontza bat ez delako bakarrik 
"bai, nahi dut" edo banketea. Urrea 
balio duten uneez beteriko egun 

osoa da: hasi aurreko urdurita-
suna, begirada konplizeak, gaue-
ko une eroa... Asko gustatzen 
zaigu hor egotea, xehetasun guz-
tiei adi (baita ia inork ikusten ez 
dituenei ere), argazkiak berriro 
ikustean egun hori gogoratu de-
zazuen.

Argazki zurrunik ez, ezta irri-
barre faltsurik ere. Benetan defi-
nitzen zaituzteten horren bila 

goaz: bat-bateko barrea, usteka-
beko besarkada, errepikatzen ez 
den begirada hori. Ezkontza ba-
koitza desberdina da, eta urte 
askoko esperientzia izan arren 
eta ezkontzako argazkigintzan 
sari garrantzitsuak jaso arren, 
benetan motibatzen gaituena zuen 
aurpegian ilusioa ikustea da be-
tirako oroitzapen bihurtzen diren 
irudi horiek jasotzen dituzuenean.

Eta ez ditugu argazkiak ezkon-
tzetan ateratzen bakarrik. Haur-
dunaldi saioetan ere egiten ditu-
gu, eta haur txikiei, jaunartzeetan 
eta familia argazkiak egitea ere 
oso gogoko dugu, beti ere gure 
estilo natural eta hurbil horrekin.

Hainbeste denboraren ondoren, 
ikasten jarraitzen dugu, gauza 
berriak probatzen eta kontatuko 
dugun hurrengo istorioarekin 
amets egiten. Gehien gustatzen 
zaiguna hor egotea da, kamera 
eskuan, bizitza osoan lagundu-
ko dizueten uneak harrapatzeko 
prest.

Betiko oroitzapen bihurtzen  
diren argazkiak egiten ditugu

DE PEDRO

DE PEDRO

DE PEDRO

Alicia Ruedaren Atelierrean neurrira lan egiten da, hau 
da, zirriborro bat sortzen da emaztegai bakoitzarentzat, 
eta probetan bere jantzia jaiotzen ikusten duen magia 
esperimentatzen du. Aliciak beti bilatzen du diseinuen 
eta ehunen patroien arteko oreka, eta batez ere emaku-
meari entzuten dio bere ametsak egia bihurtzeko.

Atelierra sormenerako espazioa da, baina beti beze-
roaren konplizitateagaz batera. Soineko bakarrak sortzen 
ditu, nortasun zigilua dutenak. Horixe da Alicia Rueda 
diseinatzaile modura aukeratuz gero aurkituko duzuna.

Hementxe dituzue Alicia Ruedaren Aimée bilduma 
berriko pieza batzuk, labetik atera berri.

Alicia Rueda: nortasun 
zigilua duten jantziak 
egun berezi horretarako

Ezkontzako eraztuna pertsonalizatzeak 
bakarra izatea eragiten du. Izenak edo 
inizialak graba daitezke, eta ezkontzaren 
data eta hitz edo esaldi berezi bat ere bai.

Aukera ugari dago 
ezkontzako eraztunak 

egiteko, diseinu 
klasikoetatik hasi eta  

eredu moderno eta 
pertsonalizatuagoetaraino

Ezkontzako 
eraztunak, 

maitasunaren 
sinbolo

Eraztunik onenak aurkitzeko,  
garrantzitsua da honako hauek kontuan hartzea:
 
Materiala: urre horia, urre zuria, urre arrosa, 
platinoa edo zilarra.
Diseinua: modelo sinpleetatik hasi eta grabatutako 
xehetasunekin ezkontzeko eraztunetaraino.
Prezioa: materialaren eta ezkontzako eraztunen 
pertsonalizazioaren arabera.
Erosotasuna: funtsezkoa da ezkontzako eraztunak 
hatzari ezin hobeto egokitzea.

Virginia Ansorena zentroan 
aurpegiko eta gorputzeko 
tratamenduak eskaintzen 
dituzte. Astelehenetik 
barikura 08:30etik 
19:30era daude bertan

Maialen Zuazubiskar DURANGO
Zertan espezializatua dago Virginia Ansore-
na zentroa?
Aurpegiko eta gorputzeko tratamenduan 
espezializatuta dagoen zentroa gara. Per-
tsona guztiak zaintzen ditugu hemen, 
mundu guztiarentzat ditugu tratamenduak, 
eta, jakina, baita emaztegaientzat ere. 
Zelan zaintzen dituzue emaztegaiak?
Zaintzeko modu desberdinak ditugu, 
emakume bakoitza, pertsona bakoitza, 
desberdina delako. Alde batetik, emazte-
gai exijenteak ditugu. Horiek euren zain-
keta prozesua urtebete lehenago hasten 
dute gutxi gorabehera, eta urte osoko 
prozesu batean murgiltzen dira. Horixe 
izango litzateke perfektua, urtebete edo 
bederatzi bat hilabete lehenago hastea. 
Bestetik, ez hain zorrotzak direnak dau-
de. Horiek sei bat hilabete lehenago has-
ten dira. Eta, azkenik, lasaiagoak direnak 
ditugu. Horiei gutxienez hilabete edo 
hilabete eta erdi lehenago etortzeko es-
katzen diegu. Bestela, ezin dugu segurta-
sunez lan egin. Batzuetan kimikoekin lan 

egiten dugu eta beharrezkoa izaten da 
denbora, azala bere onera etortzeko. Guk 
egiten ditugun tratamenduetan ez dago 
inolako arriskurik, jakina.
Emaztegaiez ari gara, baina senargaiak ere 
badaude.
Eta horiek ere berdin-berdin zaintzen 
ditugu. Gizonezkoen azala errazagoa da 
tratatzen, patologiaren bat ez badago, 
jakina. Ez du horrenbesteko atentzioa 
eskatzen. 
Zuen zentroan tratamenduak eskaintzeaz 
gainera, etxean errutina bat egitea ere go-
mendatzen duzue?
Virginia Ansorena zentroan denda zer-
bitzu bat ere badaukagu, baina ez dugu 
salmenta soil bat egiten. Bezeroarekin 
jesartzen gara eta egin beharreko erru-
tina nola egin erakusten diogu. Guk es-
kaintzen ditugun errutinak laburrak eta 
eraginkorrak dira. Horrelakoak gustatzen 
zaizkigu. Sare sozialetan ikusten ditugun 
skincare errutinak ergelkeria hutsa dira, 
ez dira beharrezkoak. Funtzionatzen 
duten tratamenduak bilatzen ditugu. 

Aholkularitza zintzoa eta benetakoa da 
gure berezitasuna.
Ezkontza aurretik egin beharreko tratamen-
duez hitz egiten ari gara, baina Virginia An-
sorena zentroa hori guztia baino gehiago da.
Negozio bati maitasuna eta pasioa jartzea 
ezinbestekoa da eta horixe izan dut hel-
buru hasiera-hasieratik. Lanbide honek 
liluratuta nauka, txiki-txikitatik, eta uste 
dut hori igarri egiten dela. Negozio honek 
arima duela esango nuke. Gainera, gurean 
bezeroa da garrantzitsuena, eta bera dugu 
erdigunean. Horrez gainera, apurka-apur-
ka hazten doan talde zoragarri bat dut 
inguruan, lanerako derrigorrez eduki 
behar diren balioak dituztenak: zintzota-
suna, lanerako gogoa eta prestakuntza. 
Une honetan sei pertsonak osatzen dugu 
Virginia Ansorena zentroa, eta denean 
oso harro nago. Gainera, Ander semea 
ere lantaldeko parte da, estetikako goi-mai-
lako ikasketak egin zituen, eta beragaz 
lan egitea ohorea da niretzat. Momentu 
zailetan lanak bizia salbatu dit eta Ander 
ondoan izateak lasaitasuna eman dit.  

"Aholkularitza 
zintzoa eta 

benetakoa da  
gure berezitasuna"

VIRGINIA ANSORENA ESTETIKA ZENTROKO ARDURADUNA
Bezeroa erdigunean jartzea, arreta pertsonalizatua eta punterengo teknologia dira Virginia Ansorenaren bereizgarriak

Ezkontideek gonbidatuentzat ospakizun ahaz-
tezina prestatzea dute helburu. Horretarako, 
kalitatezko otordua aukeratzea ezinbestekoa da. 
Izan ere, Euskal Herrian ez dago bazkari edo 
afari baten bueltan hasten edo amaitzen ez den 
ospakizunik. Jatetxea aukeratzerakoan, data 
gordetzea da garrantzitsuena, leku arazorik 
gertatu ez dadin.

Menuari dagokionez, menu pertsonalizatuak 
egitea posible da jatetxerik gehienetan. Ezkontza 
baten ardatza ospakizuna bada ere, otorduak eta 
zaporeek paper handia jokatzen dute. Jatetxeek 

aukera eskaintzen dute bikotearen gustuak eta 
gonbidatuen beharrizan dietetikoak kontuan 
hartuta menua diseinatzeko: sukaldaritza tradi-
zionala, nazioartekoa edo berritzailea, aukeran.

 Bestalde, antolaketan erraztasuna ematea da 
jatetxe batean ezkontza bat egitearen beste aban-
tailetariko bat. Jatetxeak arduratzen dira zerbi-
tzariez, sukaldeaz, dekorazioaz, eta askotan mu-
sika edo bestelako xehetasunez ere, bikoteak 
eguna lasai bizi dezan. Hori bai, bikote bakoitzak 
bere izaeraren araberako ikutua ematen dio ez-
kontzari.

Mahaiaren bueltan 
ospatzen diren 
ezkontzak

Aritz Maldonado ATXONDO
Aurtengo ezkontza denboraldia 
amaitzen ari dira Akebaso jate-
txean. Pozik dago bertako ardu-
raduna den Izorne Luengo. "Ur-
tea luze egiten da, asteburu 
guztietan izan ditugulako ezkon-
tzak; batzuetan bariku eta zapa-
tuetan, baina urte polita izaten 
ari da", azpimarratu du.
Zelako lana du ezkontza bat pres-
tatzeak?
Geroago eta desberdinagoak dira 
eta ezkontzak jai moduko bat 
bihurtu dira. Niretzat ezkontza 
bakoitzak bere xarma du. Ez-
kongaiekin batera, Akebasoko 
lantaldeak ezkontza janzten du, 
eta gure helburua ezkontza egu-

naren biharamunean jendeak 
'egon naizen ezkontzarik onena 
izan da' esatea da. Betetzen ari 
garela uste dut, jendeak oso 
oroitzapen politak eramaten 
dituelako.
Zerk egiten du berezi Akebason 
ezkontzea?
Jatetxearen kokapenak eta es-
klusibotasunak esango nuke. 
Anboton, gure Mariren maga-
lean, egoteak bere magia du, 
eta jendeak lasaitasun hori 
egotea igarri eta eskertzen du. 
Gure lantaldearen prestutasu-
na ere eskertzen dute; beti gau-
de hor laguntzeko prest, ezkon-
gaiak zein gonbidatuak lasai 
asko egoten dira ezkontzaz 
gozatzen, eta hori garrantzitsua 
da. Jada 2027ko egutegia zaba-
lik dugu eta oraintsu gugana 
etorritako bikote batek esan 
digu lasaiago daudela gurekin 
berba egin eta gero. Zerbitzu 
pertsonalizatua eskaintzen dugu, 
hau da, ezkongaiekin elkarrekin 
eraikitzen dugu ezkontza bera, 
eta prozesuan zehar egindako 
lanaren ondoren lasai heltzen 
dira ezkontza egunera. Klasi-
koagoak zein proposamen des-
berdinagoak dituztenak, ezkon-

tza guztiak dira exijenteak, eta 
bereziak.
Asko aldatu da ezkontza aurretik 
egiten den lanketa azken urte 
hauetan?
Izugarri. Menua probatzera da-
tozenean, ezkongaien gurasoek 
sarri esaten dute: 'gu ezkondu 
ginenean, jatetxea aukeratzea 
zen egiteko bakarretakoa ia'. 
Gaur egun zeremonia bakoitzak 
bere dekorazioa du, eta bere 
lanketa. Ohikoa da, adibidez, 
bikoteak 'Ongi etorri' dioen is-
pilu bat ekartzea, eta gonbidatuek 
argazkiak ateratzen dituzte ho-
rrekin. Guztiz aldatu da eta lan 
handia dago atzean. 

Geuk ere igarri dugu aldaketa 
hori. Hasi ginenean, ezkontzan 
bazkaria eman eta ez zen askoz 
gehiago luzatzen. Horregaitik 
sortu dira wedding planner fi-
gurak. Zer du Akebasok? Ezkon-
gaiek badakitela, entzun dute-
lako, edo ikusi dutelako, Akeba-
sok zerbitzu horiek eskaintzen 
dituela. Hain zuzen ere, horixe 
da gure indarguneetako bat, 
ezkongaiek gure esku uzten du-
tela lan hori. Dena dela, edozein 
profesionalek badaki ongi etorria 
izango dela gure etxera.

Izorne Luengo.

"Akebasoko lantaldearen helburua ezkontza 
egunaren biharamunean jendeak 'egon 
naizen ezkontzarik onena izan da' esatea da"

IZORNE LUENGO AKEBASO JATETXEKO ARDURADUNA
Anbotoren magalean, Akebaso jatetxeak ezkontza ahaztezina izateko aukera 
paregabea eskaintzen du; giro lasaia, konfiantza eta esklusibotasuna ere eskaintzen 




